
Умылтарен возымаш.

   
Шочмо йылмым туныктымаш – шуко йыжыҥан. Тиде – 1) йылме нерген наукын негызшым, тӱҥ йодышлажым тунем налмаш; вес семын каласаш гын, фонетика, лексика, мут ышталтмаш, морфологий, синтаксис да стилистика дене эн кӱлешан шинчымашым пуымаш; 2) тунемше-влакын кутырымо да возымо йылмыштым ешартыш мут дене кече еда пойдарен шогымаш, грамматика могырым эреак чаткаҥден толмаш; марий литератур йылмын нормыжым пеҥгыдын эскерымаш; шонымым, кӱрылтде, радамлын да раш почын пуэн мошташ туныктымаш; 3) орфографический да пунктуационный грамотностьым нӧлтен шогымаш.


Кумшо йыжыҥжым туныкташ – элективный курсын тӱҥ сомылжо.


Чарналтыш пале-влакым чын шындаш пунктуаций туныкта. 

Возышо еҥ кажне знакын значенийжым, кучылтмо ойыртемжым пала гын, шке шонымыжым раш да чын почын пуэн кертеш. 

Тунемше-влак возымаштышт ятыр пунктуационный йоҥылыш-влакым ыштат:

· знакым шындыде кодымаш;

· уто знакым шындымаш;

· ик знак олмеш вес знакым шындымаш.

Возымаште пунктуационный йоҥылыш тыгай амал дене лиеш: 

· тунемше пунктуаций знак шындыме правилым сайын ок пале але чын кучылт ок мошто;

· лудмым колышт огыт мошто;

· чарналтыш палым возымо годым огыл, а серен пытарымеке шындат;

· икшыве-влакын тӱҥалтыш класслаште синтаксис да пунктуаций дене налме шинчымашыштым пеҥгыдемден толдымылан кӧра;

· южо йочан радам дене шонен моштымашыже вияҥ шудымылан кӧра.

Кажне классыште чарналтыш палым шындыме могай правилым тунемаш кӱлмым программыште палемдыме, туге гынат йоча-влакын возымаштышт орфографический йоҥылыш дене таҥастарымаште пунктуационный-влак шукырак лиедат. Возышо еҥ, тыглай але кыдежан ойлончын чоҥалтмыжым сайын пала гын, пунктуационный йоҥылышым шагал ышта але йӧршынак огеш ыште, вет чарналтыш палым шындымаш ойлончын чоҥалтмыж дене ойыраш лийдымын кылдалт шога.

Тиде элективный курсым 9 классыште тунемше йоча-влаклан ямдылыме. Марий йылме уроклан программыште 1 шагат веле ойыралтеш. Садлан чыла тунем шукташ да ушештараш жап шагал.

Тунемме программе почеш ойлончылаште чарналтыш палым тунеммашлан 17 шагат  ойыралтын. Тудо марий йылмын синтаксис да пунктуацийын чыла гаяк кугу йодышыжым авалта. 
Шуко тӱрлӧ йӧн гычын тыгай паша-влаклан кугу жап ойыралтеш: ойлончо-влакым синтаксически лончылымаш; текстыште кӱлеш знакым шындымаш; правиллан келшыше примерым шкевуя шонен возымаш; ойлончым чоҥымаш; ойлончын ужашыже-влакын верыштым вашталтымаш; правиллан келшыше примерым сылнымутан литератур гыч возен лукмаш; ойлончылан схемым ыштымаш; схеме почеш ойлончым шонен возымаш; тӱрлӧ диктант-влак.
   
Элективный курсын цельже:
· орфографический да пунктуационный грамотностьым нӧлтымаш;

· тунемше - влакын кутырымо да возымо йылме яндарлыкыштым вияҥдаш.

  
 Тиде программе тыгай задаче - влакым рашемдышаш:

1) синтаксис да пунктуаций дене шинчымашыштым келгемдаш;

2) чын возен моштымо навыкыштым пеҥгыдемдаш;

3) йоча-влакын логически шонен моштымыштым вияҥдаш;

4) йоча-влакын вниманийыштым сылнын лудмашлан, паузылан, логический ударенийлан ойыраш;

5) шкевуя шонкалаш да лончылаш туныктымаш;

6) тӱрлӧ мутерым да справочный материалым кучылташ туныктымаш.

        Элективный курсым тунеммеке, йоча – влакын тыгай шинчымашышт вияҥшаш:
· чын возен моштымаш навыкышт пеҥгыдемеш;

· ойлончын интонационный ойыртемжым пален налыт;

· возымаштышт, ойлымаштышт литератур йылмын поянлыкшым моштен кучылташ тӱҥалыт;

· келге содержаниян сылнымутан литератур дене палыме лийыт;

· шке возымо сочинений, изложенийыште йылмын поянлыкшым аклен кучылт мошташ тунемыт;

· йылмышт лывырга, шонен моштымышт вияҥеш, сылнын лудаш да шонымашым тӱрыс, раш почын пуаш да возаш тунемыт.
Учебно-тематический план

9 класс (17 шагат)

	№ п/п
	Теме
	Шагат

	1. 
	Ойлончо да тудын чоҥалтмыже


	1

	2. 
	Тыглай ойлончо. Тудын тӱрлӧ лиймыже


	

	3. 
	Ойлончышто логический пералтыш. Ойсем


	1

	4. 
	Подлежащий ден сказуемый коклаш тирем шындымаш
	1

	5. 
	Ик составан да кок составан, тичмаш огыл ойлончо-влак
	1

	6. 
	Икгай членан ойлончышто чарналтыш пале да иктешлыше мут
	1

	7. 
	Савырныммут ойлончышто чарналтыш палым шындымаш
	1

	8. 
	Вияш оян да савырыме оян ойлончышто чарналтыш пале
	1

	9. 
	Ойлончын ойыралт шогышо членже-влак
	1

	10. 
	Пуртымо мут да пуртымо ойлончо пелен чарналтыш палым шындымаш
	1

	11. 
	Тыглай ойлончо-влакым синтаксически лончылымо радам
	1

	12. 
	Мужырлалтше кыдежан ойлончылаште чарналтыш пале
	1

	13. 
	Ушалтше кыдежан ойлончылаште ушышо ушем мут да ушыкмут шомак-влак
	1

	14. 
	Ушем мутдымо кыдежан ойлончылаште чарналтыш пале
	1

	15. 
	Кыдежан ойлончо-влакым синтаксически лончылымаш
	1

	16. 
	Практический паша


	1

	17. 
	Чыла тунеммым ушештарымаш


	1

